
S’Isportellu linguìsticu “Limba de vida 3” cun s’Istitutu Bellieni, paris a su Comune de Uri e a sa Biblioteca 
Comunale “Giovanni Maria Cherchi” bandit su 
 
 

2° Prèmiu de Poesia Sarda “Micheli Pinna” 
 
Si partetzipat a indonu. 

 
Su Prèmiu est abertu a sos autores sardos si puru non bivant in Sardigna e a sas iscolas finas a sa de 
III classes de s’Iscola Segundària de Primu gradu. 
 
Regulamentu 
 
Art. 1 – Comente est partzidu su Prèmiu 
 
Su prèmiu est partzidu in duas setziones: 

 
Setzione A: 
- Poesia in rima (mannos). 
Setzione B: 
- Poesia iscolas – finas a sa de III classes de s’Iscola Segundària de Primu gradu. 

 
Sos temas de sas poesias sunt: 
 

Setzione A: Setzione B: 
 

• Disìgios; • Sa paghe. 
• Eris e oe;  
• Ambiente;  

 
Art.2 – Prèmios 
 
Sos prèmios s’ant a dare a sos primos tres classificados de ogni setzione. 
A totu at a èssere dadu s’atestadu de partetzipatzione. 
 
Setzione A:        
    

Setzione B:           

1°  250,00 Euro 1°         materiale pro s’iscola 
2°  150,00 Euro 2°  materiale pro s’iscola 
3°  100,00 Euro 3°  giogu de fàghere umpare 

 
 
Art. 3 – Modalidade de partetzipatzione 
 
Sas òperas si depent iscrìere in limba sarda, depent èssere noas, mai presentadas in àteros cuncursos 
e de non prus de 40 versos. 
 
Ogni autore podet partetzipare cun 1 òpera, iscrita cun su computer. Sa poesia depet intrare a intro de 
una pàgina iscrita a computer, caràtere Times New Roman, corpus 12. 
Ogni iscola podet partetzipare cun una poesia pro classe. 

Sas òperas podent èssere: 

 
- cunsignadas a sas Bibliotecas de sos Comunes de Ossi, Piaghe, Martis, Laerru, Uri, Ùsini e 

Carzeghe in sos oràrios de abertura, cun una busta in ue bi narat “2° Prèmiu de poesia 
Micheli Pinna – Setzione _____”, cun a intro 5 còpias de sa poesia e un’àtera busta serrada 
cun s’ischeda de partetzipatzione; 
 

- imbiadas cun messàgiu e-mail a susarduestintotue@gmail.com cun allegadu unu pdf cun 
sa poesia e unu cun s’ischeda de partetzipatzione, ogetu de sa mail “2° Prèmiu de poesia 
Micheli Pinna – Setzione _____”.   

 
Sas poesias depent èssere cunsignadas/imbiadas a sa segreteria de su cuncursu intro su 27 de 
Santandria de su 2026. 

 
Su regulamentu e sas ischedas de partetzipatzione s’ant a pòdere agatare in sas Bibliotecas de sas 
biddas de OSSI, URI, ÙSINI, PIAGHE, MARTIS, LAERRU, CARZEGHE o in su giassu internet de su 
Comune de Uri (www.comune.uri.ss.it). 
In su giassu internet de su Comune de Uri, in Facebook e Instagram in sa pàgina “Limba de vida 3” b’ant 
a èssere totu sos agiornamentos. 
 
Sas òperas no ant a èssere torradas in segus. Sos ammanizadores si nde riservant sos diritos in casu 
de publicatzione. 
 
Art. 4 – Sa Giuria de su Prèmiu 
 
Sas poesias ant a èssere valutadas dae una giuria de chimbe espertos e su pàrrere issoro non si podet 
mudare. 

 
Faghent parte de sa Giuria poetas, iscritores e espertos cualificados in s’àmbitu de sa cultura e de sa 
limba Sarda: 

 
• Pietro Alvau, cunsizeri de su Comune de Uri 
• Antonello Bazzu, poeta 
• Maria Doloretta Lai, presidente IsBe 
• Mario L. Marras, poeta e formadore de limba e cultura turritana IsBe 
• Daniela Masia Urgu, formadora e operadora de limba e cultura sarda IsBe 

 
Art. 5 - Premiatzione 
 
Sa premiatzione at a èssere su 15 de Nadale de su 2026 in URI. 
 
Sos binchidores de ogni setzione ant a retzire sa nova carchi die prima de sa premiatzione dae sa 
segreteria de su cuncursu. Sa die de sa premiatzione at a èssere agradessidu ascurtare sa letura de sas 
òperas premiadas. 
 
Art. 6 – Atzetatzione de sas normas 
 
Chie partetzipat a su Prèmiu depet àere atzetadu custu Regulamentu. 

 
Pro nde ischire de prus si podet iscrìere a sa segreteria de su Prèmiu a sa mail 
susarduestintotue@gmail.com 


